
ᐱᓕᕆᐊᒃᓴᐅ ᐱᒋᐊᕈᑎᖓ ᐊᒻᒪ ᓇᓗᓇᐃᔭᖅᑕᐅᓯᒪᓂᖓ 

ᑎᒥᒧᑦ ᐊᔾᔨᓕᐅᕈᑎ (CT) ᓴᖅᑭᑎᑦᑎᕙᒃᑐᖅ ᖃᓄᑎᒋ ᐃᔾᔪᓂᕆᔭᐅᔪᓂᒃ ᐊᒻᒪᓗ ᐊᖕᒪᔪᒐᓛᖑᔪᓂ ᑎᒥᒦᑦᑐᓂ. 

ᐱᓕᕆᖃᑎᒋᔭᕗᑦ ᐊᑐᕐᐸᒃᑐᑦ ᑎᒥᒧᑦ ᐊᔾᔨᓕᐅᕈᑎᓂ ᖃᐅᔨᓇᓱᒃᖢᑎᒃ ᓄᓇᐅᑉ ᐃᓗᐊᓂ ᓂᓚᐅᕙᒃᑐᓂᒃ ᐊᒻᒪ 

ᑕᕆᐅᕐᒥ ᐆᒪᔪᒐᓚᖕᓂ ᖃᐅᔨᓴᖅᑕᐅᓂᐊᕐᑐᓂ ᑲᑎᑕᐅᔪᓂ ᐊᓛᔅᑲᒥ, ᑲᓇᑕᒥ, ᐊᒻᒪ ᑲᖥᓪᖡᑦ ᓄᓇᖓᓂ. 

ᖃᐅᔨᓴᒃᑲᓐᓂᕈᓐᓇᕐᓯᓂᖏᓐᓄᑦ ᐊᔾᔨᓕᐅᕐᓯᓗᑎᒃ ᒥᑭᑦᑐᓪᓛᓗᖕᓂ ᐆᒪᔪᓂ, ᑕᐃᒪᓕ ᖃᐅᔨᓇᓱᒍᓐᓇᕐᓯᒐᑦᑕ 

ᒥᑭᑦᑐᕈᓗᖕᓂ ᐆᒪᔪᓂᒃ ᒫᓃᑦᑐᓂᒃ ᑎᒥᐅᑉ ᐃᓗᑐᓂᖏᓐᓃᑲᑕᒃᑐᓂᒃ. ᑕᒪᓐᓇ ᖃᓄᐃᓕᖓᓂᖓ ᖃᐅᔨᕚᓪᓕᕈᑦᑎᒍ 

ᑐᑭᓯᒃᑲᓐᓂᕈᓐᓇᕋᔭᕐᑐᒍᑦ ᖃᓄᖅ ᒥᑭᑦᑐᓪᓛᓗᐃᑦ ᐆᒪᔪᐃᑦ ᖃᓄᐃᑉᐸᓪᓕᐊᓂᖏᑦ ᐊᕙᓗᖏᓐᓃᑦᑐᒃᑯᑦ, ᐊᒻᒪᓗ 

ᖃᓄᖅ ᐊᓯᙳᕈᑎᐅᔭᑦᑐᓂ ᖁᐊᕐᓇᐅᓕᕐᑎᓪᓗᒍ/ᐊᐅᒃᐸᓪᓕᐊᓐᓇᐅᓕᕐᑎᓪᓗᒍ ᐊᒃᑐᐃᓂᖃᕐᒪᖔᑕ 

ᐋᓐᓂᐊᖃᖅᑕᐃᓕᓂᕐᒧᑦ ᐊᒻᒪᓗ ᑕᒪᒃᑯᐊ ᒥᑭᑦᑐᕈᓗᐃᑦ ᖃᓄᐃᑉᐸᓪᓕᐊᕙᖕᒪᖔᑕ. ᐃᓚᒋᔭᐅᓪᓗᓂ 

ᐊᔾᔨᓕᐅᕆᑲᑕᖕᓂᖅ ᓄᓇᐅᑉ ᐃᓗᐊᓂ ᓯᑯᑐᖃᕐᓂᖅ ᐊᒻᒪ ᑕᕆᐅᕐᒥ ᓯᑯᒥ, ᐲᕐᓯᖃᑦᑕᕋᑦᑕ 

ᖃᓄᐃᓕᖓᔾᔪᑎᒋᔭᐅᔪᓂᒃ ᖃᐅᔨᓴᖅᑕᐅᔪᒃᓴᓂ ᖃᐅᔨᓇᓱᒃᖢᑕ ᑕᒪᒃᑯᐊ ᒥᑭᒃᑐᓪᓛᓗᐃᑦ ᐆᒪᔪᐃᑦ 

ᐊᒃᑐᐃᓂᖃᕆᐊᒃᓴᖏᓐᓂᒃ ᐃᓗᑐᓂᐅᔪᓂᒃ ᐊᔾᔨᒌᙱᑦᑐᓂ. ᐅᓇ ᐱᓕᕆᐊᖑᔪᖅ ᓯᕗᓪᓕᕐᓂ ᖃᓄᐃᓕᖓᓂᖏᓐᓂᒃ 

ᓄᓇᒥ ᓯᑯᑐᖃᐃᑦ ᐊᒻᒪ ᑕᕆᐅᑉ ᓯᑯᖓ ᖃᓄᐃᓕᖓᔭᕆᐊᒃᓴᖏᓐᓂ ᐱᒋᐊᕈᑎᖏᑦᑎᒍᑦ. 

 

ᖃᐅᔨᔭᐅᕙᓪᓕᐊᔪᑦ ᐋᖅᑭᒃᓱᐃᓇᓱᒃᑎᓪᓗᒋᑦ ᒥᑭᑦᑐᑯᓗᖕᓂ ᐊᔾᔨᓕᐅᕐᓯᑲᑕᖕᓂᕐᒥ ᓄᓇᒥ ᓯᑯᑐᖃᕐᓂ, ᐊᐳᑎᒥ, ᐊᒻᒪ 

ᑕᕆᐅᑉ ᓂᓚᖓᓂ, ᐊᒻᒪᓗ ᖃᐅᔨᓇᓱᒡᓗᒋᑦ ᖃᓄᖅ ᑕᒪᒃᑯᐊ ᖃᐅᔨᓴᖅᑕᐅᔪᑦ ᖃᐅᔨᓴᕐᓂᕐᒧᑦ 

ᐋᖅᑭᒋᐊᕈᑎᐅᔪᓐᓇᕐᒪᖔᑕ. ᐅᑯᐊ ᐅᑯᓂᖓ ᐃᓚᖃᕐᑐᑦ ᑖᒃᑯᐊᑐᐊᖑᙱᖢᑎᒡᓗ: 

• ᖃᓄᕐᓕ ᒥᑭᑦᑐᓪᓛᓗᐃᑦ ᐆᒪᔪᒐᓚᐃ ᐊᒃᑐᐃᖃᑦᑕᕐᒪᑕ ᒪᑯᓂᖓ ᓄᓇᒥ ᓯᑯᑐᖃᐅᑉ ᓴᓂᒐᓚᖏᓐᓂ, ᐊᐳᑎᒥ, 

ᐊᒻᒪ ᓯᑰ ᓂᓚᖓᓂ? ᐃᑲᔪᕈᑎᐅᕙᒃᐸᓐ ᐊᔾᔨᒋᙱᑕᖓᓂ ᐃᓂᒋᔭᖏᓐᓂ ᐋᖅᑭᒃᓯᕕᐅᒃᐸᑕ? 

ᐱᒋᐊᕐᕕᒋᔭᖏᑦ ᐊᒃᑐᐃᓂᖃᕐᐸᑦ ᐃᓂᒋᓕᕐᓯᒪᔭᖏᓐᓅ? 

• ᖃᓄᑎᒋ ᒥᑭᑦᑐᐃᑉ ᐊᕙᓗᖏᓐᓃᑦᑐᑦ ᖃᐅᔨᕝᕕᐅᔪᓐᓇᖅᑎᒋᕙᑦ ᖃᓄᑎᒋ ᓴᙱᓂᖃᕆᐊᒃᓴᖓᓂ 

ᐃᓂᒋᔭᐅᔪᖅ? ᒪᑯᐊ ᐃᓗᑐᓂᐅᔪ ᐊᒃᑐᐃᓯᒪᓂᖏ ᐅᕝᕙᓘᓐᓃᑦ ᐊᖏᑎᒋᓂᖏᑦ ᐊᑐᕐᑕᐅᔪᓐᓇᕐᐸᑦ 

ᐃᓂᒋᔭᐅᔪᓄᑦ ᐋᖅᑭᒃᓱᐃᔭᕆᐊᒃᓴᖅ? 

• ᖃᓄᕐᓕ ᑕᒪᒃᑯᐊ ᐃᓂᒋᔭᐅᕙᒃᑐᑦ ᐊᓯᙳᕋᔭᕐᐸᑦ ᓯᓚᐅᑉ ᐊᓯᙳᖅᐸᓪᓕᐊᓂᖓᒍᑦ? ᖃᓄ 

ᖁᐊᖅᐸᓪᓕᐊᓂᖅ-ᐊᐅᒃᐸᓪᓕᐊᓂᖅ ᐊᒃᑐᐃᑎᒋᓯᒪᕙ ᒥᑭᑦᑐᕈᓗᖕᓄᑦ ᐃᓂᒋᔭᐅᔪᓂᑦ ᐊᒻᒪ 

ᖃᓄᐃᑉᐸᓪᓕᐊᔾᔪᓯᖏᓐᓂ? ᖃᓄᑎᒋ ᐊᒃᑐᐃᓯᒪᕙᑦ ᖁᐊᖅᐸᓪᓕᐊᖅᓂᖅ-ᐊᐅᒃᐸᓪᓕᐊᓂᕐᓗ ᒥᑭᑦᑐᐃᑦ 

ᖃᓄᐃᓕᖓᓂᖏᓐᓄᑦ ᐊᒻᒪ ᖃᓄᑎᒋ ᐃᓂᒋᔭᖏ ᓴᙱᓂᖃᖅᑎᒋᕙᑦ? 

• ᖃᓄᐃᑦᑐᓂ ᒥᑭᑦᑐᓂ ᐆᒪᔪᓂ ᐱᑕᖃᕐᐸ ᓄᓇᐅᑉ ᓯᑯᑐᖃᖓᓂ ᐊᒻᒪ ᑕᕆᐅᑉ ᓂᓚᖓᓂ, ᐊᒻᒪ ᑕᐅᑐᒃᖢᒋᑦ 

ᓴᖅᑭᑉᐸᓪᓕᐊᔭᓐᓂᖏ, ᓇᓕᐊᒃ ᐊᓯᐅᑐᐃᓐᓇᕆᐊᖃᕐᓂᕐᓴᐅᕙ ᓯᓚ ᐊᓯᙳᖅᐸᓪᓕᐊᓂᖓᓄᑦ? 

 

ᒫᓐᓇ ᖃᐅᔨᕙᓪᓕᐊᓕᕋᑦᑕ ᖃᓄᖅ ᑕᒪᓐᓇ ᐱᒻᒪᕆᐅᓂᖓᓂ ᒥᑭᑦᑐᐃ ᖃᓄᐃᓕᖓᓂᖏᓐᓂ ᐊᒻᒪ 

ᖃᓄᐃᑉᐸᓪᓕᐊᖃᑦᑕᕐᓂᖏᓐᓂ ᐊᔾᔨᒌᙱᑦᑑᑎᓂ ᐊᕙᑎᒋᔭᒥ ᖃᓄᐃᑉᐸᓪᓕᐊᔾᔪᑎᓄᑦ. ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᒍᑦ, ᑕᒪᓐᓇ ᐅᔾᔨᕐᓇᓛᖑᖕᒪᓐ ᐅᑭᐅᕐᑕᖅᑐᕐᒥ. ᒥᑭᑦᑐᑯᓗᐃᑦ ᐆᒪᔪᐃ ᓇᓂᔭᒃᓴᐅᒻᒪᑕ 

ᐅᑭᐅᕐᑕᖅᑑ ᐆᒪᔪᖃᕐᕕᐅᔪᓂ, ᑭᓯᐊᓂᓕ ᐱᒋᐊᕐᕕᒋᕙᓪᓕᐊᔭᖏ ᓇᓂ ᐊᒻᒪ ᖃᓄᐃᑉᐸᓪᓕᐊᓂᖏ 

ᖃᐅᔨᒪᔭᐅᙱᒻᒪᑕ. ᐅᓇ ᖁᐊᕐᐸᓪᓕᐊᓂ-ᐊᐅᒃᐸᓪᓕᐊᓂᐅᓪᓗ ᖃᓄᐃᑉᐸᓪᓕᐊᓂᖓ ᓄᓇᒥ ᓯᑯᑐᖃᕐᓂ ᐊᕙᑎᒧ 

ᐊᒃᑐᐃᕙᖕᒪᖔᑦ, ᑕᐃᒪᓐᓇᓗ ᐊᓯᔾᔨᕈᑎᐅᕙᒃᖢᓂ ᒥᑭᑦᑐᑯᓗᐃᑦ ᖃᓄᐃᑉᐸᔾᓕᐊᓂᕆᔭᖏᓐᓂ. ᐅᓇ 

ᖃᓄᐃᓕᐅᕐᐸᓪᓕᐊᓂᖅ ᖃᓄᐃᑉᐸᓪᓕᐊᔾᔪᑎᓂ ᓇᓕᒨᒌᒍᑎᐅᕙᒃᑐᖅ ᐊᒻᒪᓗ ᐊᔾᔨᓕᐅᕐᓯᓂᕐᒥ 

ᐱᕙᓪᓕᐊᔾᔪᑎᐅᓪᓗᑎᒃ ᖃᐅᔨᓴᖅᐸᓪᓕᐊᓂᕗᑦ ᑐᑭᓯᔾᔪᑎᒋᓂᕐᓴᐅᓗᑎᒍ ᑕᒪᒃᑯᓂᐊ ᒥᑭᑦᑐᕈᓗᖕᓂ ᐆᒪᔪᐃᑦ 

ᖃᓄᐃᑉᐸᓪᓕᐊᓂᖏᓐᓂ. 

ᖃᐅᔨᓴᕐᕕᒋᔭᐅᔪᑦ ᐊᒻᒪ ᑭᓱᒧᑦ ᑕᐃᒪᐃᔾᔪᑎᖃᕐᒪᖔᑕ 

ᑕᒪᕐᒥ ᑕᐅᑐᒃᖢᒍ ᐱᓕᕆᐊᖑᓇᓱᒃᑐᖅ ᓯᓚᒥ ᐱᓕᕆᔭᕆᐊᖃᕐᓇᖅᑐᖅ ᐅᑭᐅᕐᑕᖅᑐᕐᒥ, ᐊᓛᒡᑲᒥ, ᑲᓇᑕᒥ ᐊᒻᒪ 

ᑲᖥᓪᖡᑦ ᓄᓇᖓᓂ. ᑕᒪᑐᒪᓂ ᓯᓚᒥ ᐱᓕᕆᓂᐊᕈᑦᑕ ᐃᓱᒪᔪᒍᑦ ᐱᓇᓱᐊᕈᓯᕐᒥ ᐃᐅᕆᑲ, ᓄᓇᕗᒦᓪᓗᑕ ᔫᓂ 19-ᒥ 

25-ᒧ, 2026 ᐊᒻᒪ ᐊᑕᐅᓯᕐᒥ ᐱᓇᓱᐊᕈᓯᕐᒥ, ᖃᐅᓱᑦᑐᖅ, ᓄᓇᕗᒥᑦ ᔫᓂ 26-ᒥ ᔪᓚᐃ 3-ᒧ, 2026. ᓂᕈᐊᕐᓂᐊᕐᓗᑕ 

ᐱᖓᓱᓂ ᑕᓪᓕᒪᓄᑦ (3-5) ᓄᓇᒥ ᓯᑯᑐᖃᕐᓂ ᓄᓇᓖᑦ ᓯᓚᑎᑦᑎᐊᖏᓐᓂ ᐊᒻᒪ ᐅᐸᒐᒃᓴᐅᓗᑎᒃ ᓄᓇᓯᐅᑎᒃᑯᑦ 

ᐅᕝᕙᓘᓐᓃᑦ ᑎᓴᒪᓕᒃᑯ ᑕᒪᐃᓐᓂ ᐱᓕᕆᕝᕕᐅᓂᐊᕐᑐᓂ. ᐊᔪᙱᑦᑕᕌᖓᑦᑕ ᖃᐅᔨᓴᖅᑕᐅᓂᑯᓂ 

ᐱᓕᕆᐊᖃᕐᐸᒡᓗᑕ ᖃᐅᔨᓇᓱᒍᓐᓇᕋᔭᕋᑦᑕ ᖃᓄᐃᓚᐅᕐᓯᒪᓂᖓᓂ ᐊᒻᒪ ᒫᓐᓇ ᖃᓄᐃᓕᖓᓕᕐᓂᖏᓐᓂᒃ 

ᐊᕙᑎᒋᔭᒥ ᖃᐅᔨᒪᔭᐅᓂᖏᑦᑎᒍᑦ. ᐊᒻᒪᓗ ᑕᕆᐅᑉ ᓯᑯᖓ ᓈᒻᒪᓈᕐᑕᐅᓇᔭᕐᐸᑕ ᓂᕈᐊᕋᔭᕐᑐᒍᑦ ᐱᖓᓱᓂ 

ᑕᓪᓕᒪᓄᑦ ᑕᕆᐅᑉ ᓯᑯᐊᓂ ᖃᐅᔨᓴᕐᕕᒋᓂᐊᖅᑕᑦᑎᓐᓂ. ᑕᒪᐃᓐᓂ ᑕᕆᐅᑉ ᓯᑯᖓ ᐊᒻᒪ ᓄᓇᒥ ᓂᓚᐅᒋᓐᓇᐅᔭᕐᑐᑦ 

ᑕᑭᓂᖃᕋᔭᕐᑐᑦ 1 ᓴᓐᑎᒦᑕᒥ ᐊᒻᒪ ᐃᓗᒻᒧᑦ ᒫᓂ 7.5 ᓴᓐᑎᒦᑕᓂ. ᑕᒪᐃᓐᓂ ᐃᓗᑐᓂᐅᔪᑦ ᕗᒫᓐᒧ 

ᐊᐅᓪᓚᖅᑎᑕᐅᓇᔭᕐᑐ ᖃᐅᔨᓴᖅᑕᐅᓂᐊᕐᒪᑕ ᓂᒡᓚᓱᖕᓂᖏᓐᓂ ᐊᔾᔨᓕᐅᕐᑕᐅᓚᐅᕐᑎᓐᓇᒋ ᐅᖃᕐᑕᐅᓯᒪᔪᒃᑯᑦ. 

 

ᖃᐅᔨᔭᐅᕙᓪᓕᐊᔪᓂ ᑐᓴᐅᒪᑎᑦᑎᑲᑕᖕᓂᖅ: 

ᓄᓇᕗᒦᑎᓪᓗᑕ, ᐱᓕᕆᐊᕗᑦ ᓄᓇᓕᖕᓂ ᖃᐅᔨᒪᔭᐅᑎᓐᓇᔭᕐᑕᕗᑦ ᑲᑎᒪᑎᑦᑎᓂᒃᑯᑦ ᐊᒻᒪ ᖃᓄᐃᓕᐅᕐᐸᓪᓕᐊᓂᒃᑯᑦ 

ᐃᓕᓐᓂᐊᕐᕕᖕᓂ ᖃᐅᓱᐃᑦᑐᒥ. ᓇᓕᐊᓐᓂᑐᐃᓐᓇᖅ ᓄᓇᓕᖕᓂ ᐱᐊᓂᒃᓯᒍᑦᑕ ᐱᓕᕆᐊᑦᑎᓐᓂ 

ᖃᐅᔨᒪᑎᑦᑎᓇᓱᖃᑦᑕᕐᑐᒍ ᓄᓇᖃᕐᑐᓂ ᐊᒻᒪᓗ ᖁᕕᐊᒋᕙᒃᖢᑎᒍᑦ ᐃᓱᒪᒋᔭᐅᔪᓂᒃ ᐅᖃᐅᑎᔭᐅᕙᒃᑯᑦᑕ 

ᑲᑎᒪᓂᕐᑕᖃᓕᕌᖓᑦ. ᓲᕐᓗ ᐃᒪᓐᓇ, ᐅᕙᓃᑎᓪᓗᑕ ᐅᑦᕿᐊᕐᕕᒃ, ᐊᓛᔅᑲᒥ ᕕᕝᕗᐊᕆ 2025-ᒥ, ᓄᓇᓕᖕᓂ 

ᓂᕆᕕᒡᔪᐊᖅᑐᓄᑦ ᐅᓂᒃᑳᕈᓐᓇᓚᐅᕋᑦᑕ ᐊᒻᒪᓗ ᓄᓇᓕᖕᓂ ᐃᓕᓐᓂᐊᕐᕕᐊᓗᖕᒥ. ᐃᓕᓐᓂᐊᕐᑎᓂ 

ᖃᐅᔨᑎᑦᑎᓇᓱᖃᑦᑕᕋᑦᑕ ᐃᑰᑕᕆᖃᑦᑕᖅᑕᑦᑎᓐᓂ ᖃᐅᔨᓴᖅᑕᐅᔪᒃᓴᓂ ᐱᓕᕆᔪᓐᓇᕐᓂᐊᕐᒪᑕ ᓄᓇᐅᑉ 

ᓯᑯᑐᖃᖏᓐᓂ ᐊᒻᒪ ᑕᕆᐅᑉ ᓯᑯᖏᓐᓂ ᐊᒻᒪᓗ ᐃᓕᓐᓂᐊᕐᑎᓂ ᐱᓕᕆᑎᑦᑎᕙᒃᖢᑕ ᖃᓄᖅ 

ᕿᓂᕈᓐᓇᕐᓂᖏᖏᓐᓂ ᓄᓇᐅᑉ ᐊᑖᓃᑦᑐᓂ. ᑕᐃᒪᓐᓇᑦᑕᐃᓐᓇᐸᓗᒃ ᐱᓕᕆᐊᖃᓚᐅᕐᒥᔪᒍᑦ ᐃᖃᓗᒃᑑᑦᑎᐊᕐᒥ 

ᒪᐃ 2025-ᒥ, ᐃᓕᓐᓂᐊᕐᕕᐊᓗᒃᒥ ᐃᓕᓐᓂᐊᖅᑎᑦ ᑕᕆᐅᑉ ᓯᑯᐊᓄᑦ ᐱᖃᑎᒋᓪᓗᑎᒍ ᐊᒻᒪ ᐅᖃᐅᓯᖃᖅᖢᑕ 

ᖃᓄᖅ ᖃᐅᔨᓴᖅᑕᐅᔪᒃᓴᓂ ᐱᓇᓱᒍᓐᓇᕐᒪᖔᑕ. 

 

ᐊᒻᒪᓗ, ᐃᓱᒪᓪᓗᑕ ᖃᐅᔨᓴᖅᑕᐅᕙᓪᓕᐊᓂᒃᑯᑦ ᖃᐅᔨᔭᐅᕙᓪᓕᐊᔪᓂ ᑎᑎᕋᐅᓯᖃᕐᓗᑕ 

ᐃᓕᓐᓂᐊᕈᑎᐅᔪᓐᓇᕐᓂᐊᕐᑐᓂ ᐊᒻᒪ ᖃᐅᔨᔭᐅᑎᓪᓗᒋᑦ ᑕᒪᐃᓐᓂ ᖃᐅᔨᓴᖅᑐᓕᕆᓂᕐᒧᑦ ᑲᑎᒪᔪᓄᑦ ᐊᒻᒪᓗ 

ᑭᒃᑯᑐᐃᓐᓇᕐᓄᑦ. ᒫᓐᓇᓕ ᓴᖅᑭᑎᑦᑎᓯᒪᓕᕐᑐᒍ ᐅᕙᓂ ᐊᒥᐊᓕᑲᒥ ᓄᓇᒥᙶᖅᑐᓄᑦ ᐊᕐᕌᒍᒥ ᑲᑎᒪᕕᒡᔪᐊᕐᓇᒥ 

(2024 ᐊᒻᒪ 2025) ᐊᒻᒪᓗ ᓄᓇᓕᖕᓃᑦᑐᓂ ᐅᕙᓂ ᕗᒫᓐᑦ ᓯᓚᑦᑐᖅᓴᕐᕕᐊᓗᖕᒥᑦ. ᑕᒪᒃᑯᓂᖓ 

ᖃᐅᔨᑎᑦᑎᓯᒪᖕᒥᔪᔪᑦ ᓄᓇᓕᖕᓂ ᐃᓕᓐᓂᐊᕐᕕᖕᓄᑦ ᕗᒫᓐᑦᒥ. 


